
     Cufet araten hatam
yahat hatam aret omen
tefaccates mohmen cufet
okat yahan oket ecohliken
welakakes kicates.
moman cufe tat hokte
manetten licephoyet ont
omen man estemeyacet
aret omates mont ont man
esayetan eyacet okates yahan
makerret okan ma yaha tat
kerresekates mont ma cufe
tat man okeka ecohlikaranis
kicet omen makasameka mo-
mosen cufetat yahan
ohlihket esayates ma hokte
likan sayet saret okat escef-
ketan sacakcahecin omakes
kicen momepekas yaha tat
makates mon man okeka
cufe tat ahatapiket oklafonan
holpol hopoyehpet man ele-
ceskan alomhicet ohmet
momosen tokas ametetaket
os kihcet ohlehken hatam
sayates mont sayofan cufet
oket ahoyaken ma hokte

eyace likan okates ma
cuko erawolicen omat momo-
sen corakko cafekne aranto
omet atak hataket letkoset
oncken erorhoyakares ma
cukon kicates momen man
okeka momosen ma cuko ah-
eckan eres oren momosen cufe
tat es cefketa ma yaha tat
momosen semacefken man
momet omaranat mahayet
omepeka kerretates yaha tat
monka momosen yaha tat
semacefhoken letkuset atakha-
takuset aren ma cuko okat
eres orates mont roret omen
likepas ce ma hokte eyahocat
ecket kicates momen man kome-
patet aret oman okhoyeko
momosen ahatapiket likates
mont ma yaha tat fettateken
etut tak cakhet ont omen man
erawanayet tak huricates mon
cufl cufetat estetemponayat cuko
ofa min rataklikates momen
ma yaha tat takhurates awan-
aket moman efan ohocet

omates moman cufetat estetem-
ponayepat taklikepen ayepen
hofone haken hatam hompetan
enkalephoyen hof hompepet
cufetat cuko ofan likepacuken
yaha tat tak hurates momen
hompate wihohkacuken
palakna tat momosen akkose-
t omatet palakna okkoskan
efan emacanet omat ma yaha
takhurat tempen eremacanho-
yet omen ma efat palakna
akkoskan eskatet setepoyat ma
yaha min acopokset esaken
mo momosen cufetat letket
yosset omis ma yaha tat
eswanakan tahcet litkepates
mohmen yaha tat ayepemaha-
tes momen cufetat yopan
ayates mont omis cufe mont
yaha etehecekon hofonen wel-
akates mont omatetan ayepen
hofone haken yaha tat arates
mont aret omaten cufe tat
toskonkot liken eshecates mont
omet okat vnhesse naket estoma-
n momateken amakerret

omeckat ton omat kerreta
kont arayet ont os hiyomat
ton omat cesalafket os
kicates mon cufe tat likates
naken maketa kerreko ont
omis ma tempe hakaranan
cerrakkot nucet wakken hecet,
omatis mon man oket asin
curakkot elepatet wakket omis
monka man ercemonahyin
man ac ayupusken hompec-
kes kicates mon omat maw
momis kihcet ma cufe nake
efa wakkat sayaranat ma-
kasamates mohmen ma hote
yaha cufe eshece salafkucof
ma cufe elehcet lokaranat
talket oken man cufe tat
kerret ont man cerrakko nuce
wakkan hecet liket omof ohmen
man aemonahyet efek hayates
momosen man okeka eyapoh-
yet sayates mont ma currak-
ko wakkat resorates mont okat
ehacen heren cenokwan cemacukcorin
tokas makayof momosen papecka-
res kicen maw.

emakasamates momen
momosen man okeka
ehace essen ma yaha nokw-
an semawanayet yekcen
estohmet recapeko tayen
sem awanahyet momosen
tokas makin omat momosen
papepeckares oren nake heren
cemetetakucat omis monka
etusen ayehpit hokas makares
kihcet momosen etusen
akukehpet hokas kihcen mom-
osen em akkakiken nucepet
wakket oman okehpaten
akkan momosen ma currakko
tat feksommecihcen astasiket
esletken cufet okat anhesse
ceyallas kicen yahat okat kut
estohmit ceyallaye tayen kerret
momen cakicet okecke haks
maket atarken esletecihcet
cufe tat man lakiset
ehesayecehpet momosen
ayepates mahokanc ce


